Тема: Берба лун. Вербное воскресенье.

Класс: 6.

Урöклöн тип: выль тема сетöм.

Могъяс:

1) Велöдан: Сетны позянлун тöдмавны выль кывъяс да колана ногöн сёрнитны «Берба лун» тема серти.

2)Сöвмöдан: Сетны позянлун сöвмöдны логикаа мöвпалöм да йитчана сёрни.

3) Воспитайтан: 1. Воспитывайтны группаын уджавны кужöм.

2. Воспитывайтны велöдчысьясöс бура кывзыны да кывны öта-мöдöс, пыдди пуктыны ёртöс.

3. Велöдны кутны кыв не сöмын ас, но и ёртлöн тöдöмлунъяс вöсна

Урöк вылö колö: компьютер, проектор, экран, мультимедийнöй презентация, выль кывъясöн карточкаяс, шифровкаа карточкаяс, оценочнöй картаяс,  дифференцированнöй гортса уджöн карточкаяс.

Урöк мунöм.

	Урöклöн этап
	Уджъяс

	1.Урöк котыртöм.
	- Видза оланныд! Пуксьöй. 

- Ми кутам уджавны группаясöн. Быдöнлöн парта вылын куйлöны жетонъяс, бергöдöй найöс. Кодлы сюрис лöз рöма жетон – пуксьö I группаö, турунвиж - II группаö, гöрд – III группаö. 

- Быд группаын бöрйöй командирöс, кодi оценочнöй картаö гижас группаысь велöдчысь нимъяссö да кутас тэчны «+»-яс бура уджалöмысь.



	2. Тöдöмлунъ-яслöн актуализация.

Выль тема вылö петöм.
	- Мый ми тöдмалiм колян урöк вылын? (Йöввыв гажлун йылысь)

- Кутшöм тайö гажлун? (Тöв колльöдан, тулыс паныдалан)

- Ми видзöдлам ещö 1 тувсовъя гажлун. А кутшöмöс? Тöдмалöй.

Меным локтiс шифруйтöм гижöд. Отсалöй сiйöс тöдмавны.

(Быд группалы сета карточкаяс, кодъяс отсаласны тöдмавны гижöдсö)

СЛАЙД 1.

 2-6-20-2-1   14-23-16

- Мый артмис? (Берба лун)

- Кыдзи вуджöдам? (Вербное воскресенье)

- И сiдз, кутшöм темаыс урöклöн? (Берба лун)

- Быд группаысь командир тэчö «+»-яс налы, кодъяс отсалiсны тöдмавны кывъяссö.

	3. Могъяс пуктöм.
	- Кутшöм могыс лоö урöк вылын? (Тöдмавны Берба лун йылысь)
- Гижам числö, тема.

- Мый тi тöданныд нин Берба лун йылысь?

- Мый эськö кöсйинныд тöдмавны?

- Ме тiянöс сюся кывзi и артмöдi татшöм юалöмъяс:

СЛАЙД 2.

· Кор пасйисны коми йöз Берба лунсö?

· Мый петкöдлö тайö гажлуныс?

· Мый вöчöны коми йöз бербаöн?

· Мый сетö берба коми йöзлы?

- Кутшöм могъясыс лоöны урöклöн? (Вочавидзны тайö юалöмъяс вылö)

	4. Выль тöдöмлунъяс восьтöм.

1)Текстöн тöдмасьöм.
	- Кытысь ми вермам тайöс аддзыны? (Интернетысь, энциклопедияысь, небöгъясыссь и с.в.)
- Вогöгöрся коми гажлунъяс йылысь позьö аддзыны «Коми народные приметы» небöгысь. (Петкöдла небöгсö)
- Ме тiянлы сета текст, лыддям ас кежысь. Прöстöй карандашöн пуктöй ? сiйö кывъяс дорö, кодъясöс онö тöдöй. 

Берба лун.

 Ыджыд видз мунö сизим вежон. Сiйö помасьö субöтаö Ыджыд лун водзын. Берба лун  - Ыджыд лунöдз вежонöн водзджык. Сэки эскысь йöз пасйöны Иисус Кристослысь Иерусалимö пырöмсö. Сэнi Господьöс кыпыда паныдалiсны, чолöмалiсны пальма вожъясöн, чолöмалiсны мöда-мöдсö Кристос воöмöн. Миянлы тайö гажыс ёнджыка тöдса, кыдзи Берба лун, сы вöсна мый миян пальмаяс оз быдмыны. Сы пыдди вичкоын вежа ваöн вежöдöны берба.

Коми  йöз лыддьöны, мый берба отсалö босьтны бур урожай, вермö сетны йöзлы и гортса пемöсъяслы дзоньвидзалун.  Берба видзö пемöсъясöс вомидзысь. Берба вожъясöн коми йöз инмöдчылiсны öта-мöдö да гортса пемöсъясö, шуалiсны нимкыв: «Юр вывсянь кок улöдз берба дзоньвидзалун мед сетас».

Берба вожнас инмöдчылiсны керкалöн быд пельöсö. Сэсся пуктiсны Ен ув пельöсö. Сэнi берба олiс мöд воöдз. Лыддьöны, мый бербаыс вына сöмын öти во. Биа висьöмысь пö мездлöма бербалöн 9 гар. 

- Öнi сiйö тöдтöм кывъяссö юалöй öта-мöдлысь группаын.

- И сiдз, кутшöм кывъяс лоисны тöдтöмöсь I группалы? II группалы? III группалы?
- Быд группаын пуктам «+»-яс налы, кодъяс тöдмöдiсны тöдтöм кывъясöн.

	2)Выль кывъясöн тöдмасьöм.
	- Видзöдлам выль кывъяс. Гораа лыддям.
СЛАЙД 3.

эскысь - верующий

 Ыджыд лун - Пасха

вожъяс - ветки

мöда-мöдсö, öта-мöдсö – друг-друга

вежа ва – святая вода

вежöдны - освятить

дзоньвидзалун - здоровье

вомидз – сглаз, порча

нимкыв – заговор, заклинание

ен ув пельöс – красный угол

биа висьöм – горячка, лихорадка

мездыны - освободить

инмöдчыны - прикасаться

гар – почка

(Слайд вылысь петкöдла «гар» да «ен ув пельöс» серпасъяс) СЛАЙД 4.



	3)Текст лыддьöм.
	- Öнi лыддям вуджöдöмöн текстлысь I абзацсö.

	5. Выль тöдöмлунъяс восьтöм. 
	СЛАЙД 5.

- Медым вочавидзны юалöмъяс вылö, уджалам группаясöн. Öти группа вочавидзас 1 да 2 юалöмъяс вылö, мöд группа – 3 юалöм вылö, коймöд группа – 4 юалöм вылö. Юалöмъяссö бöръям жеребьёвка отсöгöн. Ме дорö матыстчöны командиръяс.
- Медым вöлi кокньыдджыка уджавны, тiянлы сета опорнöй схемаяс. Уджалам асшöра.

- Прöверитам. Группаысь петö öти морт да вочавидзö. Мукöдыс öткодалöны слайдöн.
СЛАЙД 6, 7, 8.

- Бара жö тэчам пасъяс картаö, кодъяс бура уджалiсны.

	6. Повторитöм


	- Вочавидзим юалöмъяс вылö. Верманныд вочавидзны, кыдзи йитчöмаöсь тайö кывъясыс?

СЛАЙД 9.

· Берба   -   Пальма

· Берба   -   Вичко 

· Берба лун   -   Ыджыд лун 

· Берба   -   нимкыв 

· Берба   -   пельöс

· Берба   -   вомидз 

- Быд группаын тэчпм «+»-яс налы, кодъяс вермисны вочавидзны.

	7. Урöк серти кывкöртöдъяс вöчöм:

1) рефлексия

2)велöдчысьяс асьнысö донъялöны.


	- Став могсö-ö пöртiнныд олöмö?
- Мый выльторсö тöдмалiнныд урöк вылын? Вöчам кывкöртöдъяс юалöмъяс серти.

СЛАЙД 10.

- Кывкöрталöмысь тшöтш тэчам пасъяс картаö.
- Видзöдлам тiянлысь оценочнöй картаяснытö, тэчам оценкаяс.
- Кодлöн 4 да унджык «+», пуктам «5»;

3 «+» - «4»;

2 «+» - «3»;

1»+» или абу – «2».

	8. Гортса удж сетöм.
	- Гижам гортса удж. Медводдза уджыс кокньыд, мöдыс – шöркодь, коймöдыс – сьöкыд.

СЛАЙД 11.
· 1. Серпасавны Берба лунöн чолöмалан открытка.

· 2. Велöдны наизусть тайö нимкывсö: «Юр вывсянь кок улöдз берба дзоньвидзалун мед сетас».
· 3. Аддзыны 3 примета Берба лун йылысь.

- Зэв ыджыд аттьö бура уджалöмысь!

СЛАЙД 12.


Мый вöчöны йöз бербаöн?


Йöз

Кор пасйисны Берба лун?
Мый петкöдлö тайö гажлуныс?


Берба лун пасйисны ... .

Таво Берба луныс лоö ... лунö.

Сэки ... .

Сэнi сiйöс чолöмалiсны ... вожъясöн.

Коми Республикаын чолöмалöны ... вожъясöн.














